
 

         S A O P Š T E NJ E   Z A   J A V N O S T 
 

Osuđujuća presuda od ukupno 6 godina zatvora  
zbog razbojništva 

    

(Brčko, 04.11.2026. godine) 
 

 Osnovni sud Brčko distrikta BiH nepravosnažno je osudio Ramiza Muratovića (29)* iz 
Brčkog na kaznu zatvora u trajanju od 4 (četiri) godine i Irnesa Omerovića (21)* iz Brčkog na 
kaznu zatvora u trajanju od 2 (dvije) godine zbog izvršenja krivičnog djela razbojništva. 

 
Podsjetimo, u ranim jutarnjim satima dana 23. oktobra 2025. godine u ulici Konačko brdo 

u Brčkom, Ramiz Muratović i Irnes Omerović su kao saizvršioci učinili krivično djelo 
razbojništva na štetu lica S. S. (72)* iz Pelagićeva, kada su ga iznenadim napadom oborili na 
pod i iz džepova mu oduzeli mobilni telefon i novčanik iz kojeg su uzeli novac u iznosu od 
1.340,00 KM. 

 
Nakon provedene istrage, Tužilaštvo Brčko distrikta BiH je već u januaru 2026. godine, 

podiglo optužnicu protiv navedenih lica zbog postojanja osnovane sumnje da su kao 
saizvršioci učinili krivično djelo „Razbojništvo“ iz člana 283. stav 1. Krivičnog zakona Brčko 
distrikta BiH. Posebno je ukazano na činjenicu da je Ramiz Muratović višestruki specijalni 
povratnik u izvršenju krivičnog djela razbojništva i uopšte krivičnih djela protiv imovine, a 
da je Irnes Omerović pravosnažno osuđen za krivično djelo krađe u istoj godini kada je 
izvršio i predmetno krivično djelo razbojništva. 

 
Upravo navedene otežavajuće okolnosti Osnovni sud Brčko distrikta BiH je uzeo u 

razmatranje prilikom odmjeravanja kazne, nakon što je utvrdio da je Tužilaštvo Brčko 
distrikta BiH u krivičnom postupku dokazalo da su imenovana lica kao saizvršioci upotrebom 
sile protiv lica oduzela tuđu pokretninu s ciljem da njenim prisvajanjem pribave sebi 
protivpravnu imovinsku korist, zbog čega ih je nepravosnažno osudio na četiri odnosno dvije 
godine zatvora. 
___________________________________________________________________________________________________________ 

**Ovom objavom ne prejuducira se ishod krivičnog postupka i ne narušava princip presumpcije nevinosti. 
Svako se smatra nevinim dok se pravosnažnom presudom ne utvrdi njegova krivica.** 

_____________________________________________________________________________________________________________________ 
 

                                    GLAVNI TUŽILAC  

